
Byalingzgvi Gunghyenz Gyaeundei
EFHRSTLLE

Gveigangj Si Cinzdangz Gih Mungzgungh Cin Liuyui Siujyoz seiq (1) ban Couh Giujgiz

Ngoenzneix, gou naeuz aen dieg
gyaeundei ndeu hawj daihgya rox.
Gizhaenx mboujdanh bya heuswdswd,
raemx sawdikdik, funggingj ndeiyawj
raixcaix, lijmiz haujlai doxgaiq ndeigwn
dem. Aen dieg gyaeundei neix dwg youq
gizlawz Mboujloek,  couhdwg
Gveigangj Si Cinzdangz Gih aen lijyouz
gingjeih ndeu Byalingzgvi
Gunghyenz.

Byalingzgvi Gunghyenz gingjsaek
gyaeundei. Baez daengz Byalingzgvi
Gunghyenz, ingj haeuj lwgda dwg aen
bakdou gingjgih ciuq dousingz ciuhlaux
Bwzgingh guh baenz haenx, gwnz gaiq
baiz bakdou gingjgih gaek miz “Byabauj
Lingzgvi”  seiq  cih hung
rengzrwdrwd. Diuz loh hung gingjgih
song henz ndaem gova liux, byaij bae
coh  diuzloh  baihndaw 100  mij
yienghneix, couh daeuj daengz aen haw
nauhyied laj dinbya Byalingzgvi lo.
Aenhaw seiq henz dwg aen youh aen
gencuz ciuhgonq. Seiq henz rij iq gova
heux humx. Haetcaeux, raemxrij daj
gyangbya lae roengzdaeuj, daiq miz gij
va hom ndaw bya, buenx miz gij sing
cici cetcet roeg iq lae haeuj daemz iq laj
dinbya daeuj. Ndaw daemz iq miz duz

ne?

saw

rin’ gvi hung ndeu, raemx saw ndaej
raen daej, bya iq caeuq gungq iq youq
ndawde vaiqvued dwk guh’ angq, seiz
mbouj seiz raen miz geij duz gvi iq gvaq
laj ndang rin’ gvi hung ndonj gyaeuj
doxok. Banringz, raemxrij youq laj ndit
yapmyab, hauseuq ndongqrik, ndeiyawj
raixcaix.

A Byalingzgvi Gunghyenz.

gij gingj gyaeundeli,
baenzlawz youh noix ndaej gij doxgaiq
ndeigwn ne? Danghnaeuz aeu cimz gij
ndeigwn, couh mbouj ndaej lauq gvaq
aen ciet “sam nyied sam’.

Moix bi aen ciet “sam nyied sam”,
giz  Byalingzgvi  Gunghyenz  cungj
gawjhengz gak cungj gak yiengh
minzsuz hozdung: Ciengq fwen. gwn gij
ndeigwn . minzcuz dijyuz hozdung:----*
nauhyied raixcaix. Bouxhek dieggyae
dinggnyi le cungj daj gak dieg ganj
daeuj. Gangj daengz gij ndeigwn, myaiz
gou nyaenx mbouj ndaej doek roengz—
daeuj. Moix daengz “sam nyied sam”
ngoenzhaenx, bouxmbanj gvaengxdieg
Byalingzgvi cungj guh haeuxnaengj haj
saek. naengj nohmou fungfeih dieg
bonjfaenh, dumq gyaeqhoengz. suek

Yawj le

Lauxsae Gou

(doz daj gwnz muengx aeu)

faengxduzgvi. guh  laeujvan, aeu
doenghgij ndeigwn neix daeuj dakdaih
bouxhek. Doenghgij ndeigwn neix cungj
dwg cingj vunz cimz ndwi gwn ndwi
mbouj aeu cienz bw. Youq ngoenzneix,
gyoengq lwgnyez ndaej caih guh’ angq,

cimz

gyoengq vunzhung ndaej gij
ndeigwn  youh ndaej  soengyungz
vaiqvued gvaq ciet.

Gyoengq baengzyoux ndeigyaez,

danghnaeuz mwngz hix
yienghneix maij gij gingjsack gyaeu—
ndei caeuq gij doxgaiq ndeigwn neix,
angqcoux mwngz daeuj Byalingzgvi
Gunghyenz Cinzdangz youzlangh. Mwh-
haenx, geiq ndaej heuh gou bae daiq loh
bw!

(lauxsae sonyinx:
Cinz Sihoz )

caeuq gou

Veiz Hungz

Yol A

Gveigangj Si Cinzdangz Gih Mungzgungh
Cin Liuyui Siujyoz sam (1) ban Couh Vanh

Boux lauxsae son gvaq gou miz
haujlai boux, miz mbangj ungswnh, miz
mbangj yiemzsuk, miz mbangj vah gangj
ndaej ndei dingq ndei riu, hoeng gou
ceiq maij lijdwg boux yijvwnz lauxsae
seizneix son gou haenx. De dwg boux
lauxsae moq ngamq daeuj hagdangz dou,
heuhguh Siujveiz lauxsae.

De maj ndaej gig ndeiyawj, de miz
doiq bwnda van lumj ronghndwen vauq,
byoemgyaeuj ndaemndet raezrangh, doiq
buengzda de dwg dan ruep, de baez riu
yienghceij caen ndeiyawj. Veiz lauxsae
son dou yijvwnz, youh dwg banhcujyin
dou.

Veiz lauxsae gangj goq gig mizyinx,
de rox dawz gij cihsiz youqgaenj daiq

haeuj ndaw gojgaeq mizyinx bae, hawj
raeuz yungzheih roxyiuj, caemhcaiq de
gangj ndaej daegbied ciengzsaeq, boux—
boux doengzhag cungj dingq ndaej rox.
De ciengzseiz gujli daihgya yaengx fwngz
hoizdap vwndiz, de gig gvansim hag—
seng, caemhcaiq doiq doenghboux hag—
sib cingzcik mbouj ndei haenx hozraez
son’ gyauq, mbouj geijlai nanz, couh
lienz boux doengzhag mbei iq hix gam]
gangj vah lo. Seizneix aen goqdangz dou
gig hoengh, gyoengq doengzhag gig maij
dingq gij goq Veiz lauxsae.

Neix couh dwg lauxsae yijvwnz
dou, boux lauxsae hozraez youh saeqsim
ndeu.

(lauxsae sonyinx: Veiz Meijdingz)

